
Бул макалада жалпы укуктук жана жеке укуктук 

усулдар аркылуу кылмыштарды жана жоруктарды жа-

соого шектүү, айыпталуучу, кылмыш жасаганы үчүн сот-

толуучу, соттолгон болуп саналган балдар, ошондой эле 

укук бузуулар жөнүндө иш боюнча аларга карата өндүрүш 

жүргүзүлүп жаткан, мыйзамда белгиленген тартипте 

укук бузууга күнөөлүү деп таанылган балдардын укукта-

рынын бузулушу жөнүндө айтылат. Ошону менен бирдик-

те Кыргыз Республикасынын Конституциясында жана 

мыйзамдарында ошондой эле балдардын укуктарын жөнгө 

салган негизги эл аралык документтерде мыйзам менен ча-

тагы бар балдардын укуктарынын корголушу жана сакта-

лышы жөнүндө баяндалат. Мындан сырткары жашы же-

те электи иш жүзүндө кармаганда жана камакка алган 

учурда соттук териштирүү маалында, жазаны дайындоо, 

аны аткаруу учурунда балдардын укуктары менен кызык-

чылыктарынын бузулушу жөнүндө маалыматтар берилет. 

Изилдөөнүн жыйынтыктары укук коргоо органдарынын 

укук колдонуу практикасында колдонулушу мүмкүн. 

Негизги сөздөр: Конституция, мыйзам, кылмыш, жо-
рук, декларация, конвенция, укук, чатак. 

В данной статье на основе общенаучных и частно-

научных методов познания исследовано нарушение прав по-

дозреваемых, обвиняемых, осужденных несовершеннолет-

них в совершении проступка и преступления в отношении 

которых производится уголовное судопроизводство, а так-

же нарушение прав несовершеннолетних в отношении ко-

торых в соответствии законом признаны виновным в уго-

ловном правонарушении. Вместе с этим рассматривается 

соблюдение и защита прав несовершеннолетних имеющие 

конфликты с законом в соответствии Конституцией Кыр-

гызской Республики и международными документами. В 

статье также рассматривается нарушение прав и закон-

ных интересов несовершеннолетних во время фактиче-

ского задержания, заключения под стражу, во время судеб-

ного разбирательства и при назначении наказания и его ис-

полнения. Результаты исследования могут быть использо-

ваны в практической деятельности правоохранительных 

органов. 

Ключевые слова: Конституция, закон, преступление, 

проступок, декларация, конвенция, право, конфликт. 

 On the basis of general scientific and private scientific 

methods of cognition, this article investigates the violation of the 

rights of suspected, accused, convicted juveniles of misconduct 

and crimes in respect of which criminal proceedings are carried 

out, as well as the violation of the rights of minors in respect of 

which are convicted of a criminal offense in accordance with the 

law.  Along with this, the observance and protection of the rights 

of minors having conflicts with the law in accordance with the 

Constitution of the Kyrgyz Republic and international docu-

ments is considered. The article also addresses the violation of 

the rights and legitimate interests of minors during actual deten-

tion, detention, trial, and sentencing and execution. The results 

of the study can be used in the practice of law enforcement. 

 Key words: Constitution, law, crime, misconduct, decla-

ration, convention, law,  conflict. 

Мыйзам менен чатагы бар балдардын укуктарын 

сакталуусу боюнча суроону бир нече аспектилер ар-

кылуу караганга аракет жасадым: сот адилеттигин 

жүзөгө ашыруу боюнча балдардын мыкты кызыкчы-

лыктарын коргоо принциби, балдар арасында кыл-

мыштуулукту алдын алуу, камакка алуу, соттук те-

риштирүү маалында, жазаны дайындоо жана аны ат-

каруу учурунда балдардын укуктарын коргоо. Бала-

нын укуктарын коргоо жөнүндө Конвенция, ошондой 

эле, Бириккен улуттар уюмунун (БУУ) жашы жете 

электердин арасындагы кылмыштуулукту алдын алуу 

боюнча колдонмо, жашы жете электерге карата сот 

адилеттигин жүзөгө ашырууга тийиштүү БУУнун ми-

нималдуу стандарттык эрежелери, эркиндигинен 

ажыратылган жашы жетпегендерди коргоого байла-

ныштуу БУУнун эрежеси, балдар жабыркаган жана 

күбөлөр катышкан сот адилеттигин жүзөгө ашыруу-

нун жетектөөчү принциптери  балдарга карата сот 

адилеттигинин жолдорун аныктайт. Ар бир адамды 

баш мыйзам Конституция, ошондой эле, мыйзамдар 

жана Кыргыз Республикасы мүчө болуп, кол койгон 

эл аралык келишимдер тарабынан каралган, эл аралык 

укуктун эрежелери жана жалпы принциптери менен 

таанылган укуктары менен эркиндиктерин сот аркы-

луу коргоого алууга кепилдик берилет. Конституция 

жана мыйзамдар мыйзам менен чатагы бар балдарга 

укуктук жактан кепилдик берет: кармалып, камакка 

алынганда (шектелүүчү, айыпталуучу, соттолуучу ка-

тары) гумандуу мамилеге жана эркинен ажыратылган 

шартта дагы ар намысын сактоого кепилдиктер карал-

ган. Балдардын укуктары боюнча кайрылуулардын 

анализи аныктагандай, балдардын билим алууга бол-

гон укугу, балдарга карата болуп жаткан ырайымсыз 

мамиле, ошондой эле, мыйзам менен чатагы бар бал-

дардын укуктарынын бузулушу актуалдуу маселелер 

бойдон калууда.  

Кыргыз Республикасынын Жазык-процесстик 

кодексинде өспүрүмдү кармаган учурдагы укуктук 

кепилдиктер каралган. Жашы жетелекти иш жүзүндө 

кармаганда жана камакка алган учурда ага эмнеден 

шек саналып жаткандыгы түшүндүрүлүүгө, ошондой 

эле өзүнө каршы көрсөтмөлөрдү бербөө укугу, адво-

каттын кызматынан пайдалануу укугу, ошондой мам-

лекет тарабынан кепилдик берилген юридикалык 

жардамдан пайдаланууга боло турган укугу түшүндү-

рүлүүгө тийиш деп Кыргыз Республикасынын Жа-

зык-процесстик кодексинин 99-беренесинде көрсө-

түлгөн. Бала кармалгандыгы тууралу анын ата-эне-

сине же мыйзамдуу өкүлдөрүнө дароо кабарлоо за-

рыл. Минтип тез арада билдирүүгө мүмкүн эмес бо-

луп жатса дагы баары бир ал тууралу мүмкүн болу-

шунча тез арада маалымдаш керек. Мындай укук 

Кыргыз Республикасынын Жазык-процесстик ко-

декстин 451-беренесинин 4-пунктуна ылайык кепил-

денет. Кыргыз Республикасынын Акыйкатчы инсти-

тутунун №14 түзөтүү абагында жүргүзүлгөн монито-

рингинин негизинде жашы жете электердин кылмыш 

ишин анализдей келгенде балдарынын кармалганын 

ата-энелери же камкорчулары канча убакыт аралы-

гында билгени тууралуу маалымат алууга толук мүм-

күн болгон жок. Иштердин 42% гана баланын кармал-

ганы жөнүндө оозеки же жазуу жүзүндө маалымдал-

ганы көрсөтүлгөн. Жактоочунун кызматы менен кам-

сыздоо. Мыйзамдарда ар бир адамга жактоочунун 

(адвокаттын) кызматын пайдаланууга укук берет. 

Жактоочунун кызматын мамлекеттин эсебинен кам-

сыздоонун негиздери «Кыргыз Республикасынын 

мамлекет кепилдеген юридикалык жардам жөнүндө» 

мыйзамынын 7-беренесинде айтылган. Мындан тыш-

кары ал кепилдик Жазык-процесстик кодексинин 52-

беренесинин 1-бөлүмүнүн 4-пунктунда да берилген 

(«Шектүүнүн, айыпталуучунун жашы жете элек бол-

гондо жактоочунун катышуусу милдеттүү»).  

Кыргыз Республикасынын Акыйкатчы аппара-

тынын кызматкерлери №14 түзөтүү абагында Жашы 

жетелек кармалганда жактоочунун ишке катышуусу 

боюнча мониторинг жүргүзгөн маалыматтарына тая-

нып айта турган болсок. Кармалгандардын үчтөн би-

рине (36,8%) жактоочу берилген эмес. Бул балдарды 

кармоо учурунда жана сотко чейинки өндүрүш маа-

лында алардын укуктары одоно бузулганынан кабар 

берет. Баш коргоосун тандоонун камакка алуу түрү 

соттун гана чечими менен колдонулат. Кыргыз Рес-

публикасынын Жазык-процесстик кодекси «кармал-

ган жашы жетелектер ички иштер органдарынын 

атайын камераларында жыйырма төрт сааттан ашык 

эмес убакытка кармалуусу тийиш», деп айтылган.  

Кыргыз Республикасынын Акыйкатчы аппаратынын 

кызматкерлери, Кыргыз Республикасынын Жазалар-

ды аткаруу мамлекеттик кызматына караштуу №4 

түзөтүү колониясындагы иштерди иликтеген маалы-

матына таянып кете турган болсок ички иштер орган-

дарынын атайын камераларында 24 сааттан ашык 

жашы жете электи кармоого болбойт деген мыйзам-

дын ченеми аткарылбаганы билинди. Жалпы кармал-

ган иштерин 15,8%ында балдар, соттун бөгөт коюу 

чарасы жөнүндө чечимисиз камерада 24 сааттан ашык 

камалганы аныкталды. 68,5% учурда жашы жете 

электер ТИЗОго которулбастан ИИМдин убактылуу 

кармоочу изоляторунда 24 сааттан ашык калган. Бул 

көрүнүш жашы жетелектерге карата сот адилеттигин 

камсыздоо жаатындагы улуттук мыйзамдарды жана 

эл аралык нормаларды бузуу болуп саналат. 

Балага карата бөгөт коюу чарасын тандоо маа-

лында аны камакка алуу сот тарабынан акыркы айла 

катары гана каралышы керек. Бул укук КР ЖПК жана 

КР Бала жөнүндө кодекси тарабынан кепилденет: ка-

макка алуу жашы жетелек оор жана өзгөчө оор кыл-

мыш жасаган учурда гана колдонулат. Азыркы тапта 

Кыргыз Республикасында жашы жетелектерге карата 

сот адилеттигин камсыздоо жаатында жасай турган 

иштер арбын. Альтернативалуу жазаларды колдонуу 

жаатындагы статистика көргөзгөндөй баланы камакка 

алуу али да болсо адаттагы көрүнүш катары кабыл 

алынууда. 

Камакка алуу, эл аралык стандарттарга туура 

келбегенине карабай «Кыргыз Республикасынын 

кылмыштарды жасагандыгы боюнча шектелип кар-

малган жана айыпталган адамдарды камакта кармоо-

нун тартиби жана шарттары жөнүндө» мыйзамдын 

31-беренесинде прокурордун кат жүзүндөгү макул-

дугу берилген учурларда гана балдарды чоӊ кишилер 

менен бирге кармоо каралган. Жашы жете электер 

ошентип Убактылуу кармоочу изоляторлордо, На-

рын, Ысык-Көл облустарындагы ТИЗОлордо чоӊ ки-

шилер менен бирге бир камерада кармалып аты-шат. 

Кыргыз Республикасынын Ички иштер министрлиги-

не караштуу Убактылуу кармоочу изоляторлордун 

кармоо шарттарынын мониторинги көрсөткөндөй 

балдар мурда соттолуп, жазасын өтөгөн, бирок, кайра 

камакка алынгандар менен бир камерада кармалып, 

же алар менен жолу кесилишип калышы ыктымалды-

гын көргөздү. Балдардын андай адамдар менен байла-

нышып калышы алар ар башка камераларда жаткан 

учурда да өспүрүмдөрдүн кылмыш дүйнөсүнө арала-

шуусуна түрткү берип коюшу мүмкүн.  

Мындай абал мыйзамды бузган жашы жетпеген-

дердин кылмыш топторуна аралашуусуна жагымдуу 

шарт түзөт, анын үстүнө, балдар убактылуу кармоочу 

жайда канчалык көп кармалса кылмыш топторуна 

аралашуусуна ошончолук мүмкүнчүлүк көп болот. 

Ошондуктан балдарга тиешелүү кепилдиктерди жый-

ынтыктуу жана ойдогудай жүзөгө ашыруу үчүн не-

гизги шарт болуп балдар үчүн сот адилеттигин жүзөгө 

ашыруу системасында иштеген адамдардын кесип-

көйлүк сапатынын жогорулугу эсептелинет. Ал мак-

сатта ювеналдык системадагы кесипкөй адистерди 

тынымсыз даярдоо системасын түзүү зарыл, атап айт-

канда, милиция кызматкерлерин, прокурорлорду, ба-

ланын жактоочуларын жана башка коргоочуларын, 

судьяларды, пробация кызматынын адистерин, со-

циалдык тейлөө кызматкерлерин жана башкаларды. 

Бул кызматкерлер балдардын, айрыкча, өспүрүмдөр-

дүн физикалык, психологиялык, психикалык жана со-

циалдык өсүш өзгөчөлүктөрүнөн жакшы кабардар бо-

лушу керек, ошондой эле алар турмуштук оор кыр-

даалдагы балдардын өзгөчөлүү талаптарын жакшы 

билгени дурус. Азырынча Кыргыз Республикасында 

андай окутуу системасы бар деп айтуу кыйын. Сонку 

жылдарда соттолгон балдардын санынын азайып ба-

раткандыгын сот адилеттигин жүзөгө ашырууда юве-

налдык юстициянын принциптеринин акырындап 

болсо да турмушта колдонула башташы менен байла-

ныштыруу керек, бирок, ошентсе дагы сотко чейинки 

өндүрүштүн жана соттун жүрүшүндө тартипке чакы-

руунун таасир көргөзүүчү чаралары дале болсо сей-

рек колдонулууда. 

Жогоруда аталгандарды эске алып мыйзам менен 

чатагы бар балдар менен иш жүргүзө турган баардык 

мамлекеттик мекемелердин адистерин системалуу 

түрдө окутуп, даярдоону жүзөгө ашырууну. Анын 

ичинде шектелүүчү, айыпталуучу жана соттолуучу 

балдар менен иштөөгө башкача айтканда, мыйзамды 

бузган балдар менен иштөөгө сертификаты бар гана 

адистерди тартууну. Кыргыз Республикасынын Жа-

зык-процесстик кодексине «жеке коопсуздук» түшү-

нүгүн камактагыларды башкалар тарабынан физика-

лык гана ыдык көргөзбөстөн, моралдык-психоло-

гиялык кысым, зомбулуктан коргоо системасын ишке 

ашырууну караган норма менен толуктоону. Кыргыз 

Республикасынын ички иштер министирлигинин кыз-

маткерлери тарабынан балдар кармалып, камакка 

алынганда алардын ата-энесине, башка камкорчула-

рына дароо маалымат берүүнү үзгүлтүксүз ишке ашы-

руусун. Баардык убактылуу кармоочу жайларда, тер-

гөө изоляторлорунда жашы жетелектер менен чоӊ ки-

шилердин бирге кармоону жана алардын жолдорунун 

кесилишин таптакыр болтурбоону. Кыргыз Республи-

касынын Билим берүү жана илим министрлиги өкмөт-

кө караштуу Жазаларды аткаруу кызматы менен бир-

геликте ТИЗОлордо, түзөтүү колонияларында карма-

лып жаткан балдарды үзгүлтүксүз окутууга шарт 

түзүп, берүүсүн камсыздоосун. Ошондой эле мыйзам 

менен чатагы бар балдар үчүн атайын адистештирил-

ген соттордун түзүлүүсүн. Судьяларды үзгүлтүксүз 

Ювеналдык юстиция боюнча атайын окутуудан өтүп 

туруусу, ошондой эле, мыйзам менен чатагы бар бал-

дардын ишин караган соттордун жумушунун сапаты-

на дайыма көзөмөл жүргүзүлүүсү зарыл деп ойлой-

мун. 

